ՏԵՂԵԿԱՆՔ
Սևանա լճի ու դրա ջրհավաք ավազանի ջրային պաշարների, կենդանական ու բուսական աշխարհի, էկոլոգիական ենթահամակարգերի մասին

Ջրային պաշարներ
1. Սևանա լճի ու դրա ջրհավաք ավազանի ջրային պաշարները 2021 թվականի դեկտեմբերի 27-ի դրությամբ կազմել է մակարդակը 1900.43 մ, մակերեսը՝ 1277.845 կմ2, ծավալը՝ 38.0875 կմ3 : 
Սևանա լճի ջրի որակի մոնիթորինգն իրականացվել է 2021 թվականի հունվար-դեկտեմբեր ամիսներին՝ Գերմանիայի Շրջակա միջավայրի Հելմհոլցի կենտրոնի, ՀՀ ԳԱԱ Կենդանաբանության և հիդրոէկոլոգիայի գիտական կենտրոնի հետ համատեղ իրականացվող SEVANMODE2 ծրագրի շրջանակներում, լճի մակերևույթից և տարբեր խորություններից (Մեծ Սևանի համար՝ 5, 10, 20, 25, 30մ խորություններից, Փոքր Սևանի համար նաև՝ 55, 70, 80մ խորություններից): Յուրաքանչյուր ամիս հետազոտվել է ջրի 14 նմուշ:
2021 թվականի հունիս և հոկտեմբեր ամիսներին իրականացվել է Սևանա լճի ամբողջ ծավալով՝ ըստ խորության և տարածության, 18 դիտակետում: Ջրի նմուշները վերցվել են ափամերձ և կենտրոնական կտրվածքների տարբեր խորության ջրային շերտերից: Ջրի նմուշներում դիտարկվել են ջրի որակի բնութագրական 45 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:
Սևանա լիճ թափվող գետերի հիդրոքիմիական մոնիթորինգն իրականացվել է Սևանի ջրավազանային կառավարման տարածքի 10 գետի (Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Ծակքար, Շողվագ, Գավառագետ) 18 և Արփա-Սևան թունելի 1 մոնիթորինգային դիտակետից: Մակերևութային ջրերի որակի մոնիթորինգը գետերի ստորին հոսանքներում իրականացվել է տարեկան 11 անգամ (բացի հունվար ամսից), իսկ վերին հոսանքներում՝ տարեկան 6 անգամ մայիս-հոկտեմբեր ամիսներին: 
Ջրի նմուշներում դիտարկվել են ջրի որակի բնութագրական 30-40 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:
Սահմանային աղտոտվածության ռիսկերի հսկման նպատակով Սևանա լիճ թափվող և պետական մոնիթորինգի ծրագրում չընդգրկված 6 գետերում՝ Արտանիշ, Ծափաթաղ, Փամբակ, Դարանակ, Շիշկերտ և Արծվանիստ, իրականացվել է հետազոտական մոնիթորինգ: Համաձայն մինչ այժմ իրականցված դիտարկումների արդյունքների, թվարկված գետերում ջրի որակի հետազոտված ցուցանիշների բարձր պարունակություններ չեն հայտնաբերվել:
Արփա-Սևան ջրատարով լիճ մուտք և Հրազդան ՀԷԿ-ի ուղղաթեք 
ջրանցքով Սևանա լճից բաց թողնված ջրի ծավալը

	21.12.2021թ.
	Սևանա լճի
մակարդակը (մ)

	                                                                                                                                                                             Բնութագիր
	Արփա-Սևան ջրատարով լիճ մուտք գործած ջրի ծավալը այդ թվում ստորերկրյա ներհոսքը. (մլն մ3)
	Հրազդան ՀԷԿ-ի ուղղաթեք ջրանցքով Սևանա լճից բաց թողնված ջրի ծավալը. (մլն մ3)

	22.12.2020թ.

	0.092
	0.000
	1900.44
	1900.52

	գումարային
	153.412
	227.651
	
	




2021թ. դեկտեմբերի 27-ի Սևանա լիճ թափվող գետերի մոնիթորինգի տվյալները 
 
	№
	Գետ
	Դիտակետ
	Բազմամյա միջին
ամսական տվյալներ
	Ջրի ելքերը (մ3/վ)

	
	
	
	
	21.12.21թ.
	22.12.21թ.

	
	
	
	միջին
	առավել.
	նվազ.
	ժ. 8.00-ին
	ժ. 20.00-ին
	ժ. 8.00-ին

	1
	Ձկնագետ
	Ծովագյուղ
	0.24
	1.26
	0.054
	0.24
	0.32
	0.47

	2
	Մասրիկ
	Ծովակ
	2.66
	4.26
	1.23
	2.15
	2.33
	2.15

	[bookmark: _Hlk271275319]3
	Վարդենիս
	Վարդենիկ
	0.71
	1.80
	0.11
	0.82
	0.69
	0.89

	4
	Մարտունի
	Գեղհովիտ
	0.76
	1.49
	0.23
	0.48
	0.48
	0.48

	5
	Արգիճի
	Վ.Գետաշեն
	2.38
	5.21
	1.28
	2.62
	2.80
	2.80

	6
	Բախտակ
	Ծակքար
	0.19
	0.45
	0.031
	0.079
	0.087
	0.079

	7
	Գավառագետ
	Նորատուս
	2.99
	5.09
	1.94
	2.95
	2.95
	2.86



[image: ][image: ]Սևանա լճի 2021 թվականի տարեկան ջրային հաշվեկշիռը
	Ջրային հաշվեկշիռի տարրերը
	Ընդամենը մլն3
	Բազմամյա բնութագիր մլն3
1961-2020թթ.

	
	Տարվա ընթացքում
	Նվազագ.
	Միջին
	Առավելագ.

	ՄՈՒՏՔ

	Լիճ թափվող գետերով
	615.66
	513.3
	770.5
	1125.3

	Արփա-Սևան ջրատարով մուրք գործած ջրի ծավալը, այդ թվում ստորերկրյա  ներհոսքը
	157.45
	19.8
	195.7
	311.5

	Տեղումները լճի մակերևույթի վրա
	387.3
	367.7
	505.7
	802.3

	Ստորերկրյա հոսք
	94.2
	48.4
	79.1
	106.7

	Ընդամենը
	1254.61
	931.0
	1482.3
	2084.8

	ԵԼՔ

	Հրազդան գետով
	227.65
	99.5
	417.4
	1944.2

	Գոլորշացում լճի մակերևութից
	1216.6
	916.2
	1086.1
	1371.4

	Ստորերկրյա հոսք
	14.4
	5.40
	13.4
	20.0

	Ընդամենը
	1458.65
	1080.4
	1511.2
	2614.0

	Կուտակում /նվազում/
	-114.7
	-1689.0
	-35.2
	907.3

	Բացարձակ անկապք
	-89.34
	
	1.00
	

	Հարաբերական անկապք %
	6,12
	0,20
	3,26
	17,0

	Բնուոագրեր
	Լճի մակարդակը մ
	Լճի մակերեսը կմ2
	Լճի ծավալը կմ3

	Տարվա առաջին օրը
	1900.52
	1278.701
	38.2022

	Տարվա վերջին օրը
	1900.43
	1277.845
	38.0875

	Միջին տարեկան
	1900.62
	1279.648
	38.3304



[bookmark: _GoBack]Կենդանական ու բուսական աշխարհ
2. Սևանա լճի ու դրա ջրհավաք ավազանի կենդանական ու բուսական աշխարհի ուսումնասիրության վերաբերյալ հայտնում եմ, հետևյալը. 
Յուրաքանչյուր տարի, պետական բյուջեի միջոցների հաշվին ՀՀ ԳԱԱ Կենդանաբանության և հիդրոէկոլոգիայի գիտական կենտրոն ՊՈԱԿ-ի (այսուհետ՝ ՊՈԱԿ) կողմից իրականացվում են Սևանա լճում ձկան և խեցգետնի պաշարների հաշվառման աշխատանքներ: 
Շրջակա միջավայրի նախարարությունը հիմք ընդունելով ՊՈԱԿ-ի կողմից կատարված առաջարկությունները՝ յուրաքանչյուր տարի Կառավարության համապատասխան որոշմամբ սահմանում է ընթացիկ տարվա համար արդյունագործական ձկնորսության չափաքանակը: 
2021 թվականին Սևանա լճում ձկան և խեցգետնի պաշարների հաշվառման աշխատանքները իրականացվել է ձայնախորշային չափումների միջոցով  Simrad EK80 մակնիշի սարքով, որին միացվում ES200-7C փոխարկիչը (ձայնային ազդակի հաճախությունը՝ 200կՀց, ազդակի անկյունը՝ 70): Հանույթը ձայնագրվում է Simrad EK80 ծրագրային փաթեթով: Ձկների հորիզոնական և ուղղահայաց բաշխումները, ինչպես նաև քանակական ցուցանիշները որոշելու նպատակով տվյալների մշակումը իրականացվել է Echoview 11.1 ծրագրային փաթեթով, իսկ վիճակագրական վերլուծությունն իրականացվում է SPSS statistics 17, իսկ քարտեզագրումը՝ ArcMap 10.5 ծրագրային փաթեթների միջոցով:
Արդյույնքում հոկտեմբեր ամսվա հանույթի տվյալների հիման վրա կառուցված ինտերպոլյացիոն մոդելը ընդգրկել է 108387 հա տարածք, որը կազմել է լճի ընդհանուր մակերեսի մոտ 84,7%-ը: Այդ մակերեսի վրա գրանցվել է 5348,32 տ սիգ տեսակի ձուկ (±167,4տ): Սիգի արդյունաբերական նշանակության պաշարները ձվադրման ակտիվ փուլի մեկնարկից առաջ 2021թ. կազմել են մոտ 641.80տ (SD±20,09տ), որը նախորդ տարվա համեմատ 9,6 % ավելի է:
 Արծաթափայլ կարաս Լիթորալ գոտում ձկնատեսակների պաշարների գնահատում հնարավոր չէ իրականացնել առկա ձայնախորաչափային սարքի միջոցով, այդ իսկ պատճառով կարասի պաշարների գնահատման տվյալները խիստ մոտավոր են՝ հիմնված որսում դրանց հանդիպման քանակների վրա։
2020 թվականի համեմատ 2021 թվականին արծաթափայլ կարասի պաշարները լճում նվազել են 17%-ով, կազմելով մոտ 22-23տ: Լճածածանի կուտակումները համընկնում են հիմնականում լիթորալի և սուբլիթորալի գոտիների հետ: Կարասը հիմականում հանդիպել է լճի հետևյալ լիթորալ և սուբլիթորալ գոտիներում՝ Փոքր Սևանում Լճաշենից մինչև Հայրավանք, իսկ մեծ Սևանում Մարտունուց մինչև Արծվանիստ գյուղի ջրային տարածքը:
Արծաթափայլ կարասի պաշարները լճում տարեցտարի կրճատվում են, ինչը գերորսի արդյունք է։
Իշխան
Իշխանի ընդհանուր զանգվածը լճում որոշվել է պաշարների գնահատման նպատակով իրականացված ստուգիչ որսի միջոցով: Մեթոդը հիմնված է տվյալ տարածքում տեղադրվող ցանցերով որսվող իշխանի քանակի և միջին զանգվածի, ինչպես նաև ցանցերում սիգ-իշխան հարաբերակցության վրա։ Նախորդ տարվա համեմատ իշխանի պաշարները լճում ավելացել են 5,6 %-ով, կազմելով 4,82 տ։ 
Սևանա լճում 2020-2021թթ. գրանցված իշխանի պաշարների զգալի աճը պայմանավորված է Սևանի իշխանի պաշարների վերականգնման նպատակով վերջին տարիներին Սևանա լիճ և գետեր բաց թողնված Սևանի իշխանի մանրաձկների և հասուն առանձնյակների քանակով: 
Կողակ, բեղաձուկ
Կողակի և բեղաձկան պաշարները լճում աննշան են, ուստի այս ձկնատեսակների պաշարները ճշգրիտ գնահատել հնարավոր չէ:
Այս ձկնատեսակների պահպանության և վերարտադրության իրականացումը խիստ կարևոր է և, պահանջում է այդ ուղղությամբ որոշակի քայլերի նախաձեռնում և իրականացում:
2021թ. հուլիս ամսվա ընթացքում Սևանա լճից որսվել և հետազոտության է ենթարկվել կողակի 17 առանձնյակ (6 էգ և 11 արու առանձնյակ)։ Հետազոտված ձկների երկարությունը կազմել է 18,5-23,0 սմ, զանգվածը՝ 111-227 գ։
2021թ. հուլիս ամսվա ընթացքում Սևանա լճից որսվել և հետազոտության է ենթարկվել բեղաձկան 6 առանձնյակ (2 էգ և 4 արու առանձնյակ)։ Փոքր Սևանից որսված և հետազոտված բոլոր առանձնյակները եղել են էգ, իսկ Մեծ Սևանից որսված և հետազոտված բոլոր առանձնյակները՝ արու։ Արու առանձնյակների երկարությունը կազմել է 9,6-11,8 սմ, իսկ զանգվածը՝ 13-23 գ։ Էգ առանձնյակների երկարությունը կազմել է 14,0-16,2 սմ, զանգվածը՝ 49-59 գ։ 
Խեցգետին
Սևանա լճի խեցգետնի պոպուլյացիայի վիճակը շարունակում է վատանալ: Խեցգետնի անօրինական որսը լճում շարունակվում է։ Նշված կենսառեսուրսը կանգնած է ոչնչացման եզրին։ 
Խեցգետնի ընդհանուր զանգվածը լճում 2021թ. կազմել է մոտ 78 տ է, որից Մեծ Սևանի տարածքում 1 հա-ում խեցգետնի կենսազանգվածը կազմել է 1կգ 60գ, Փոքր Սևանում՝ 653 գ։ Նախորդ տարվա համեմատ պաշարները նվազել են 27տ–ով։
Հիվանդ կենդանիների մասնաբաժինը կազմել է մոտ 10-11 տոկոս։

Էկոլոգիական ենթահամակարգեր
1) Ձկան պաշարների համալրում
Սևանա լճում իշխանի պաշարների վերականգնման նպատակով 2021 թվականի ընթացքում իրականացրել է շուրջ 17057 հատ ամառային իշխանի 9.79 գրամ միջին քաշով մանրաձկան բացթողում:
Բացթողումն իրականացվել է Սևանի իշխանի ձվադրավայր հանդիսացող Կարճաղբյուր գետի ստորին հոսանքում:
Սևանա լճի և դրա ջրհավաք ավազանի ձկան արդյունագործական որսի տարեկան առավելագույն չափաքանակների և արդյունագործական որսի որակի բնութագրերի սահմանում
2021 թվականի ընթացքում Սևանա լճից սիգի արդյունագործական որսի նպատակներով սահմանվել է 300 տոննա չափաքանակ, ինչից սահմանված ժամկետում  փաստացի որսվել է 294306 կգ սիգ:

2) Սևանա լճի շրջակայքում 2021 թվականի նոր անտառշերտի հիմնում
Հայաստանում մեկնարկած «10մլն ծառ» ծրագրի շրջանակներում «Սևան» ազգային պարկ» ՊՈԱԿ-ի Մարտունու մասնաճյուղի Մարտունու տեղամասում 2,8 հա մակերեսի վրա իրականացվել է ծառատունկ մասնաճյուղի տնկարանում աճեցված բարդի տեսակի 5000 հատ 2 տարեկան տնկիներով: Մասնաճյուղերի կողմից իրականացվում է անտառտնկարկների խնամք և պահպանություն: 
5000 հատ 2 տարեկան տնկիներ տրամադրվել են Գեղարքունիքի մարզպետարանին՝ համայնքներում ծառատունկ իրականցնելու համար։
«Սևան» ազգային պարկ» ՊՈԱԿ-ի Մարտունու մասնաճյուղի տնկարանում խնամվում են 10000 հատ բարդի տեսակի և 2000 հատ ուռենի տեսակի 1 տարեկան տնկիներ և 10000 հատ բարդի տեսակի և 2000 հատ ուռենի տեսակի նոր տնկած կտրոններ, որոնք տնկվել են 2021թ. գարնանը: 
 «Շրջակա միջավայրի կայունության աջակցման կենտրոն» (ESAC) ՀԿ-ի կողմից 2021թ. աշնանը (սեպտեմբերի 1-ից մինչև նոյեմբերի 30-ը) իրականացվել է ուռենու և բարդու կտրոնների տնկում Գեղարքունիքի մարզի Ծակքար, Արգիճի և Արծվանիստ գետերի ափամերձ հատվածներում։ Վարչատարածքային առումով շահառու համայնքներ են հանդիսացել Ծովասար, Լիճք, Վերին Գետաշեն, Մադինա և Արծվանիստ համայնքները։ Աշխատանքների ընթացքում տնկվել է շուրջ 401200 ուռենու և բարդու կտրոն։ ATP-ի կողմից Վերին Գետաշեն համայնքի վարչական տարածքում՝ Արգիճի գետի ափամերձ հատվածներում, տնկվել է 80000 ուռենու կտրոն: Ծրագրի շրջանակներում մարզում 2021 թվականի ընթացքում տնկվել է շուրջ մեկ միլիոն հատ ուռենու և բարդու կտրոն:
3) Սևանա լճի շրջակայքում ջրածածկ  և  ջրածածկման ենթակա տարածքներում  անտառմաքրման աշխատանքներ
Շրջակա միջավայրի նախարարության և «Սևան» ազգային պարկ» ՊՈԱԿ-ի միջև 2021թ. փետրվարի 01-ին կնքված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» NՇՄՆ-ԴՇ-21/03 ծածկագրով պայմանագրի հավելված 1-ի 4-րդ կետով նախատեսված Սևանա լճի շրջակայքում ջրածածկ և ջրածածկման ենթակա տարածքներում անտառմաքրման աշխատանքները սկսվել են 2021թ. նոյեմբերի 15-ից: Աշխատանքները իրականացվել են «Սևան» ազգային պարկ» ՊՈԱԿ-ի Մարտունու մասնաճյուղի Վարդենիկի տեղամասի 24-րդ և 25-րդ քառակուսիներում: 
Սևանա լճի ջրածածկ անտառտնկարկների մաքրման տարածքները կազմել է 4,18 հա:
Շենք շինություններ
Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների մաքրման աշխատանքների իրականացում
2021թ. ընթացքում իրականացվել են Սևանի հանրային լողափից դեպի թերակզի ընկած ափամերձ և Սևանի նավամատույցի հարևանությամբ գտնվող լճափնյա հատվածներում հետևյալ շենք-շինությունների (պարիսպներ, կիսակառույց շինություններ) ապամոնտաժման աշխատանքները.
1) լճի մեջ գտնվող 2 քարե պարիսպներ՝ 50գ/մ երկարությամբ և 3մ բարձրությամբ:
2) նավահանգստի հարակից տարածքում 240գ/մ և 3մ բարձրությամբ պարիսպ և 2 շինություն՝308 և 84մ2  4,4մ բարձրությամբ:
3) 9 հատ վագոն տնակներ
4) ապամոնտաժվել են շենք-շինություններ և պարիսպ՝ 200գ/մ 3 մ բարձրությամբ, որի ներսում առկա են 50 մ2, 65 մ2, 63,7 մ2 մակերեսներով և 4,4մ բարձրությամբ 3 շենքեր: Ապամոնտաժման աշխատանքներ իրականացվում են նաև վարձակալների կողմից իրենց իսկ միջոցներով:
5) լճի մեջ առկա 30մ երկարությամբ և 2 մ բարձրությամբ պարիսպներ:
«Սևան» ազգային պարկ» ՊՈԱԿ-ի միջոցներով շենք-շինությունների ապամոնտաժման համար մեքենամեխանիզմներ ձեռք բերվելուց հետո ՊՈԱԿ-ը նախատեսել է ապամոնտաժել 25 տնտեսվարողների տարածքներում գտնվող 45 միավոր շենք-շինությունները:

